
Førsteamanuensis i fysisk oseanografi ved Geofysisk institutt
Ved Geofysisk institutt er det ledig ei fast stilling som førsteamanuensis innan fysisk oseanografi. Arbeidsstad er Geofysisk institutt, Allégaten
70, i Bergen.
 
Om instituttet
Geofysisk institutt blei etablert av norske pionerar i meteorologi og oseanografi for 100 år sidan, og held til i historiske lokale sør på
Nygårdshøgda i Bergen.
 
Geofysisk institutt driv undervisning og forsking i meteorologi, klima, fysisk og dynamisk oseanografi og kjemisk oseanografi. Undervisninga
omfattar kurs på lågare grad og kurs og rettleiing av masterstudentar og ph.d.-stipendiatar. I 2015 ga instituttet undervisning og rettleiing til ca.
50 bachelorstudentar, 60 masterstudentar og 40 doktorgradskandidatar.
 
Instituttet har 19 faste vitskaplege stillingar og 20 teknisk/administrative stillingar. I tillegg har instituttet for tida 14 professor II og
førsteamanuensis II-stillingar og til saman om lag 60 ph.d.-studentar, postdoktorar og forskarar.
 
Geofysisk Institutt har eit tett og dynamisk samarbeid med Bjerknessenteret for klimaforsking.
 
Arbeidsoppgåver / forskingsområde
Havet spelar ei sentral rolle i klimasystemet og auka forståing av dette vil blant anna bidra til forbetra berekningar av klimautviklinga i tida
framover. Dessutan står forsking, utvikling og næringsaktivitet knytt til havet og kysten i ei særstilling i Noreg. Instituttet ønskjer difor å styrke det
oseanografiske forskings- og utdanningstilbodet og søkjer ein person som har ambisjonar og forskingsplanar innan dette feltet. Vi tilbyr eit
spanande og utadretta undervisnings- og forskingsmiljø med eit breitt arbeidsfelt, og gode muligheiter for å bidra aktivt i nasjonale og
internasjonale fagmiljø.
 
Den som blir tilsett er forventa å kunne drive forsking i havdynamikk på internasjonalt nivå. Aktuelle fagområde vil vere - men ikkje avgrensa til -
storskala havsirkulasjon, meso- og «submeso»skala dynamikk, vannmasse-transformasjon, frontprosessar, vekselverknad sokkel-djuphav,
vekselverknad hav-sjøis-atmosfære, vekselverknad hav-isbre og polar oseanografi.
 
Den som vert tilsett er forventa å kunne initiere og leie forskingsprogram, rettleie master- og ph.d.-studentar og undervise relevante kurs på alle
nivå. Den som vert tilsett skal kunne bygge opp aktivitet som vil være utfyllande og gi synergi til forskingsgruppa i fysisk oseanografi. Gruppa
drive omfattande observasjonsstudiar i området frå småskala blandingsprosessar til regional havsirkulasjon.
 
Ein viser til dei generelle reglane ved universitetet om at innanfor si normale arbeidsplikt og faglege kompetanse kan den som blir tilsett også
verte pålagt undervisning, rettleiing og eksamensarbeid utanfor den organisasjons-eininga stillinga er knytt til.
 
Forsking: kvalifikasjonar og eigenskapar
Søkjarar må ha:

doktorgrad innan relevant fagfelt eller tilsvarande kompetanse
relevante publikasjonar i internasjonale tidsskrift med fagfelle-vurdering
dokumentert kompetanse i teoretisk forståing i havdynamikk
erfaring i numerisk modellering og/eller observasjonar av hav-sirkulasjon og dynamiske prosessar som kan styrke denne aktiviteten ved
instituttet
samarbeid i internasjonale nettverk
evne til å innhente ekstern forskingsfinansiering
gode kommunikasjons- og samarbeidsevner
gode engelskkunnskapar, skriftleg og munnleg

Forskingserfaring, ambisjonar og potensial vil bli vektlagt, det vil óg ekspertise som vil utfylle og forene den noverande forskingsgruppa i
oseanografi i kombinasjonen av teoretiske og eksperimentelle problemstillingar. Personlege og mellommenneskelege eigenskapar vil også bli
lagt vekt på.
 
Undervisning: kvalifikasjonar og eigenskapar
Søkjarar må dokumentere sine pedagogiske kvalifikasjonar og erfaring i undervisning og rettleiing av studentar. Dette kan til dømes gjerast ved
å sende inn:

prov for gjennomført pedagogisk utdanning
evalueringsrapportar av søkjaren si undervisning
oversyn over undervisningsomfang og -nivå
oversyn over eventuell mastergrads- og doktorgradsrettleiing og resultat

Utlysningstekst (127941).pdf - Generert fra Jobbnorge.no mandag 15. desember 2025 kl. 17:45 Side 1 / 2

http://www.uib.no/gfi
http://www.uib.no/en/rg/fysos
http://www.uib.no/en/rg/fysos


mottekne undervisningsprisar
eigne pedagogiske publikasjonar
eigne undervisningskompendium og undervisningsmateriell
rapportar som syner deltaking i prosjekt knytt til utvikling av studieplanar og undervisning, så som alternative undervisnings- og
læringsformer, rettleiing eller læringsmiljø

Undervisningsspråket er til vanleg norsk, men den som blir tilsett må òg kunne undervise på engelsk. Innan to år etter tilsetjinga må den som
blir tilsett kunne undervise på norsk eller eit anna skandinavisk språk viss ein ikkje kan dette ved tilsetjing.
 
Den som blir tilsett, må ha pedagogisk basisutdanning, men søkjarar som ikkje oppfyller dette kravet ved tilsetjinga, får tilbod om opplæring og
må dokumentere at utdanninga er fullført innan eitt år etter dato for tilsetjing. Fristen er to år for den som ved tilsetjinga ikkje
meistrar eit skandinavisk språk.
 
Ved Universitetet i Bergen blir det lagt reell vekt på pedagogiske kvalifikasjonar ved tilsetjing
i vitskaplege mellom- og toppstillingar.
 
Vi kan tilby:

eit godt og fagleg utfordrande arbeidsmiljø
løn etter lønssteg 64 - 72 (kode 1011/lønsramme 24, alternativ 8) i lønsregulativet til staten ved tilsetjing. Dette utgjer ei årsløn på kr 553
200 - 643 900 brutto. Vidare opprykk skjer etter tenesteansiennitet. For særleg kvalifiserte søkjarar kan det verte aktuelt å vurdere
høgare løn.
medlemskap i Statens pensjonskasse
stilling i ei inkluderande arbeidslivsverksemd (IA-verksemd)
gode velferdsordningar

Førsteamanuensar i fast stilling har høve til å søkje personleg opprykk til professor etter kompetanse. Fristen for slik søknad er 15. september
kvart år.

Søknaden skal innehalde:

CV
vitnemål, attestar
fullstendig publikasjonsliste
eit resymé (2-3 sider) over dei viktigaste resultata i di forsking, kva for mål du har for denne og eit forslag til plan for undervisning
liste med vedlegg som dokumenterer dine pedagogiske kvalifikasjonar
liste over vitskapelege arbeid du vil det skal takast omsyn til ved vurderinga, med opplysningar om kvar dei er offentleggjorde
vitskaplege arbeid du vil det skal takast omsyn til ved vurderinga (maksimalt 10)

Søknad og vedlegg med attesterte omsetjingar til engelsk eller eit skandinavisk språk må lastast opp i JobbNorge. Søknader sendt til einskilde
personar per e-post, vil ikkje verte vurderte.
 
Generell informasjon
Utfyllande opplysningar om stillinga kan ein få ved å vende seg til instituttleiar, professor Nils Gunnar Kvamstø eller professor Ilker Fer.
 
Den statlege arbeidsstyrken skal i størst mogleg grad spegle mangfaldet i befolkninga. Det er eit personalpolitisk mål å få ei balansert alders-
og kjønnssamansetning. Personar med innvandrarbakgrunn og personar med nedsett funksjonsevne blir oppmoda om å søkje stillinga. Vi
oppmodar kvinner om å søkje. Dersom fleire søkjarar har tilnærma like kvalifikasjonar, gjeld reglane for moderat kjønnskvotering.
 
Universitetet i Bergen nyttar meirinnsyn ved tilsetjing i vitskaplege stillingar. Opplysningar om søkjaren kan bli gjort offentlege sjølv om søkjaren
har oppmoda om ikkje å bli ført på søkjarlista. Dersom oppmodinga ikkje blir teke til følgje, skal søkjaren varslast om dette.

Tilsetjing går føre seg på grunnlag av forslag til innstilling frå ei vitskapleg nemnd og dessutan ei sjølvstendig vurdering av tilsetjande organ
inkludert intervju og eventuell prøving av undervisningskompetanse.
 
Den som blir tilsett, må rette seg etter retningslinjene som til ei kvar tid gjeld for stillinga.
 

Tilleggsinformasjon

Arbeidssted:

